Carta vendicionis et dati
1215 febbraio 10, Como, "intus claustrum monasterii Sancti Abundii"
I fratelli Lanfranco e Zanebono del fu Lanfranco "de la Ruzia" e Villano del fu Guglielmo "Carlevalis", ciascuno per la terza parte, cedono al monastero di S. Abbondio nella persona dell'abate Guglielmo una casa con corte e pertinenze sita "ad la Rozam" in prossimità del monastero,  edificata su terra del monastero stesso ed appoggiata al muro del suo frutteto. I venditori ricevono la somma di dieci lire, cinque delle quali sono versate da Loterio Rusca, il quale si era impegnato, acquistando da S. Abbondio beni in Novezano, a dare undici lire in terre o diritti da comperarsi a nome del monastero.  
Originale in ASMi, P, cart. 105, n. 22 (sulla camicia, ma n. 23 sul verso) [A].
Edizione: BRENTANI, Codice, II, CIV.
Pergamena in stato di conservazione abbastanza buono: qualche piccolo strappo da usura, il maggiore dei quali in corrispondenza della tredicesima riga.  Rigatura e marginatura. Foro di filza nel margine sinistro, fra le righe quindicesima e sedicesima. Sul verso, di mano del notaio e con iniziale ornata: "Car(ta) aquisti monasterii Sancti Abundii de domo una que est iusta ruziam suprascripti monasterii". 
 (SN)  Anno dominice incar(nacionis) milleximo ducenteximo quintodecimo, die martis decimo die intrante mense februarii, indic(ione) tercia.  Vendicionem et datum et cessionem et loci positionem et tocius sui iuris remissionem fecer(unt) Lafrancus et Iohannesbonus fratres filii quondam unius alterius Lafranci de la Ruzia, pro duabus partibus, | et Villanus filius quondam Guilielmi Carlevalis qui fuit de Breno qui stat Cumis ad Sanctum Abundium, pro tercia parte, in manu domini donni Guilielmi abbatis monasterii Sancti Abundii de Cumis ad partem et utilitatem suprascripti monasterii, nominative de domo una cum curte et cum omnibus suis pertinentiis et utilitatibus, quam domum | et curtem ipsi fratres et Villanus venditores habebant in valle Cumana ad locum ubi dicitur ad la Rozam non longe multum ab ipso monasterio, et que domus apodiata est ad murum pomarii suprascripti monasterii Sancti Abundii: coheret ei a mane roza, a meridie strata et via publica, a monte sive a nullahora suprascripti | monasterii Sancti Abundii.  Omnia et ex omnibus in integrum quantum infra hos fines et has coherencias inveniri potuerit in hac permaneat vendicione et dato et cessione.  Confitentes ipsi venditores terram supra quam edifficatum et levatum est levamentum et edifficium suprascripte domus esse suprascripti monasterii Sancti Abundii; et pro qua et | de qua terra solitum erat dari fictum annuatim ipsi monasterio sol(idi) quattuor denariorum novorum, prout ibi dixer(unt).  Insuper ipsi fratres pro duabus partibus et ipse Villanus pro tercia parte posuer(unt) ipsum dominum abbatem ad partem suprascripti monasterii in suum locum de tota suprascripta domo et curte et suis pertinenciis et utilitatibus, ita ut amodo in antea suprascriptum monasterium et confratres eius|dem monasterii nomine ipsius monasterii et cui dederint habeant et teneant suprascriptum totum levamentum et edifficium et suprascriptam totam domum et suprascripta iura et actiones qualiter superius legitur in integrum; et faciant exinde iuris proprietarii nomine, una cum omnibus superioribus et inferioribus seu cum finibus et accessionibus suis in integrum, quicquid | voluerint nomine ipsius monasterii sine contradic(ione) suprascriptorum venditorum et suorum heredum.  Insuper predicti fratres pro duabus partibus, quilibet eorum tantum pro sua parte, et suprascriptus Villanus pro tercia parte promiser(unt) pro se et suis heredibus obligando omnia sua bona pignori iamdicto domino abbati et suis successoribus ad partem prefati monasterii | et cui ipsum monasterium seu confratres illius monasterii nomine ipsius monasterii dederint suprascriptum totum edifficium et levamentum et suprascriptam totam domum et curtem et suprascripta iura et actiones qualiter superius legitur in integrum defendere et garentare ab omni homine, omni tempore, iure et racione; et pro suo dato et facto teneantur ipsi | venditores et debeant defendere et guarentare usque in penam dupli, cum eorum pignore et dispendio.  Preterea prefati venditores posuer(unt) et induxer(unt) ipsum dominum abbatem ad partem sepedicti monasterii in corporalem possessionem de predicta tota domo et curte et levamento et hedifficio, cum catenacio hostii | predicte domus, coram me infrascripto notario et testibus et in mei presencia et infrascriptorum (a) testium.  Insuper predictus Villanus et suprascriptus Iohannesbonus promiser(unt) obligando omnia sua bona pignori suprascripto domino abbati ad partem suprascripti monasterii, ita quod facient uxores suas firmare hanc car(tam) et hunc contractum in omnibus prout supra | legitur, et renonciare omni iuri pignoris et ypotecharum et senatuiconsulto Veleyano et omni privilegio dotis. Quare Melior uxor predicti Villani, consensu et parabola predicti Villani viri sui ibi presentis, postea parvo intervallo, in presencia Arnoldi Levexelli et Iohannis Caze et Petrini de la Ruzia et Iohannis de Fontanella de Turno | et Alberto<n>i de Sancto Abundio testium, et Saluta uxor prefati Iohannisboni viri sui ibi presentis si[mi]liter in presentia suprascriptorum testium, consensu et parabola suprascripti Iohannisboni viri sui, renonciaver(unt) omni iuri pignoris et ypotecharum et senatuiconsulto Veleyano et omni privilegio dotis et omni alteri iuri eis conpetenti vel co(n)petituro in | hac vendicione, confitentes se alibi quelibet earum super aliis bonis et rebus ipsorum virorum suorum bonum habere consultum, et se bene esse securas de dotibus et consultis et antifactis earum et donacionibus propter nuptias.  Quam predictam terciam partem suprascripte domus et curtis suprascriptus Villanus aquisierat ab Petro filio suprascripti quondam Lafran|ci de la Ruzia et a Benevenuta uxore eius, prout continebatur in carta una attestata a me visa et lecta tradita et scripta per Stephanum Mazalem iudicem, qui Petrus ibi remisit omne ius si quod habebat vel habere posset in predicta et pro predicta et super predicta domo et curte.  Et hanc vendicionem et datum et | cessionem et loci posicionem et predicta omnia fecer(unt) predicti venditores pro precio librarum decem denariorum novorum.  Ex quibus seu de quibus libris decem novorum confessi fuer(unt) suprascripti Lafrancus et Iohannesbonus fratres venditores pro duabus partibus suprascripte domus et curtis prout supra legitur accepisse et solutos esse ab domino Lothario Rusca cive Cumano, de vo|luntate et consensu et parabola predicti domini abbatis et donni Petri presbiteri et donni Lotharii Guardinsachi et donni Girardi de Vellate et donni Ieorgii de Novezano et donni Petri Gambacurte et donni Alberti Rambertengi et donni Iohannis de Curte monachorum et confratrum eiusdem monasterii ibi presentium, libras |quinque denariorum novorum, omni exceptione et ocasione remotis; que libre quinque sunt et fuer(unt) de precio illarum rerum et terrarum quas suprascriptus dominus Lotharius Rusca emit a predicto monasterio seu a confratribus ipsius monasterii ex parte ipsius monasterii, reiacencium in loco et territorio de Novezano prout dixer(unt), videlicet de illis libris unde|cim denariorum novorum quas ipse dominus Lotharius dare et solvere se obligaverat in terris aut de Cumis seu ficto vel districto que emerentur ad partem suprascripti monasterii prout dixer(unt).  Ita ut predicta domus et curtis pro rata parte ad partem suprascripti monasterii empta a predictis fratribus ut supra legitur, de consensu et voluntate predictorum domini | abbatis et monachorum, sit et esse debeat cartacambium et loco et scontro predictarum terrarum de Novezano aput predictum monasterium Sancti Abundii pro rata parte predictarum rerum de Novezano aput predictum monasterium Sancti Abundii pro rata parte predictarum rerum de Novezano (b).  Et confessi fuer(unt) suprascripti fratres se accepisse | ab suprascripto domino abbate de denariis caneve suprascripti monasterii nomine et ex parte ipsius monasterii, ultra predictas libras quinque, sol(idos) viginti denariorum novorum, remota omni exceptione non numerate peccunie.  Ita ut si ipsi domino Lothario Rusce predicte due partes prefate domus et curtis prout supra legitur in toto vel in parte evincerentur, ut pro ea | parte qua evinceretur habeat ipse dominus Lotharius regressum ad predictas duas partes suprascripte domus et curtis, perinde atque si ipse due partes illius domus et curtis fuissent permutate et in cambium date cum illis seu pro illis rebus et terris de Novezano, scilicet pro rata parte; et ipso iure ipse due partes illius domus et curtis pro ea | parte qua evincerentur predicte res et terre de Novezano post evictionem earum reveniant et revertantur in ipsum dominum Lotharium Ruscam, tanquam si camblisset ipsas duas partes illius domus et curtis ipse dominus Lotharius cum illis rebus et terris de Novezano cum predicto monasterio.  Et alias libras quattuor denariorum novorum | confessus fuit suprascriptus Villanus pro tercia parte accepisse et solutum esse ab ipso domino abbate de denariis caneve suprascripti monasterii nomine et ex parte suprascripti monasterii, remota omni exceptione non numerate peccunie.
Quia sic inter eos convenit.  Actum intus claustrum predicti monasterii Sancti Abundii.
Predicti vero venditores et predicte Melior et Saluta hanc car(tam) ut supra fieri rogaver(unt).

Interfuer(unt) testes Arnoldus Levexellus, Iohannes Caza, Guido Ra(n)bertengi et Petrinus de la Ruzia.

(SN)  Ego Obizo Caza notarius sacri pall(acii) rogatus hanc car(tam) tradidi et scripsi.
(a) et (tachigrafico) i(n)frasc(ri)pto(rum)  su rasura.          (b) Così.          
(R.P.C.)
